
Владимир Уйба нуӧдіс Неминучаысь ӧлӧдӧм, найӧс бырӧдӧм да пӧжарысь видзчысьӧм серти Коми Республикаса комиссиялысь заседание
Заседаниелӧн кывкӧртӧдъяс серти Коми Республикаса юралысь сетіс регионса Веськӧдлан котырлы ӧткымын тшӧктӧм республикаса олысьяслысь безопасносьт могмӧдӧм серти.
Коми Республикаса стрӧитчан, оланін да коммунальнӧй овмӧс министр Игорь Кузьмичев юӧртіс Коми Республикаса энергетика, оланін да коммунальнӧй овмӧс объектъяслӧн 2021-2022 воясся ар-тӧлын торкавтӧг уджавны дасьлун йылысь.
Россияса МЧС-лӧн Коми Республикаын медшӧр веськӧдланінлӧн дӧзьӧр да ӧлӧдӧм серти удж нуӧдан веськӧдланінса начальниклысь могъяс недыр кадколастӧ збыльмӧдысь Олеся Матвеева юӧртіс 2021 воын пӧжаръясысь ӧлӧдӧм да пӧжарын пӧгибнитӧмысь йӧзӧс (челядьӧс) видзӧм серти нуӧдӧм мероприятиеяс йылысь.
Коми Республикаын велӧдан организацияясса, социальнӧй юкӧнса да йӧзлысь дзоньвидзалун видзан объектъяс вылын пӧжарысь видзчысян мераяс збыльмӧдӧм йылысь докладъясӧн сёрнитісны Коми Республикаса велӧдан, наука да том йӧз политика министр Наталья Якимова, Коми Республикаса йӧзлысь дзоньвидзалун видзан министрлысь могъяс олӧмӧ пӧртысь Елена Бударина, Коми Республикаса удж, уджӧн могмӧдан да социальнӧя доръян министр Екатерина Грибкова.
Коми Республикаса Юралысь сетіс тшӧктӧм регионса Сьӧм овмӧс министерстволы да Веськӧдлан котырлы видзӧдлыны дзоньвидзалун видзан учреждениеясын ӧпастӧмлуна условиеяс лӧсьӧдӧм серти мероприятиеяс сьӧмӧн могмӧдӧм йылысь республикаса Йӧзлысь дзоньвидзалун видзан министерстволысь заявкасӧ. Тайӧ сьӧмсӧ веськӧдасны пӧжар йылысь юӧртан автоматическӧй системаяс, юӧртан да эвакуацияӧн веськӧдлан системаяс вежӧм, гора юӧртан автоматическӧй системаясӧн могмӧдӧм, петанінъяс оборудуйтӧм, пӧжарысь доръян системаяс вежӧм вылӧ.
Республикаса Велӧдан, наука да том йӧз политика министерстволы, Удж, уджӧн могмӧдан да социальнӧя доръян министерстволы да Йӧзлысь дзоньвидзалун видзан министерстволы тшӧктӧма водзӧ нуӧдны удж учреждениеяссӧ, кӧні йӧзыс олӧны сутки чӧж, кутшӧмъяс меститчӧны сотчытӧмлун серти улыс тшупӧда стрӧйбаясын, вуджӧдны сотчытӧмлун серти вылыс тшупӧда стрӧйбаясӧ, кутшӧмъяс лӧсялӧны урчитӧм корӧмъяслы.
«Медводз кӧсъя шыӧдчыны республикаса Веськӧдлан котыр да муниципальнӧй юкӧнъясӧн юрнуӧдысьяс дорӧ. Эмӧсь юалӧмъяс, кутшӧмъясӧс оз позь кольны дыр кадколаст кежлӧ. Татчӧ пырӧны миян олысьяслӧн – челядьлӧн, вермытӧм да висьысь йӧзлӧн, социальнӧй пациентъяслӧн безопасносьт серти юалӧмъяс. Та вӧсна кора менам кывъяс дорӧ относитчыны кывкутӧмӧн. Став мог серти, кутшӧмъясӧс ме сувтӧді Веськӧдлан котыр да Сьӧм овмӧс министерство водзын, примитны нюжмасьны позьтӧм помшуӧмъяс да юӧртны меным», - шуис заседаниелӧн кывкӧртӧдъяс серти Владимир Уйба.

Владимир Уйба провёл заседание Комиссии по предупреждению и ликвидации чрезвычайных ситуаций и обеспечению пожарной безопасности Республики Коми
По итогам заседания глава Коми дал ряд поручений Правительству региона по обеспечению безопасности жителей республики.
Министр строительства и жилищно-коммунального хозяйства Республики Коми Игорь Кузьмичёв доложил о готовности объектов энергетики и жилищно-коммунального хозяйства Республики Коми к бесперебойному функционированию в осенне-зимний период 2021-2022 годы.
Врио начальника Управления надзорной деятельности и профилактической работы Главного управления МЧС России по Республике Коми Олеся Матвеева проинформировала о проводимых мероприятиях по профилактике возникновения пожаров и предупреждения гибели людей (детей) на пожарах в 2021 году.
С докладами о реализации мер пожарной безопасности на объектах образовательных организаций, социальной сферы и здравоохранения Республики Коми выступили министр образования, науки и молодёжной политики Республики Коми Наталья Якимова, исполняющий обязанности министра здравоохранения Республики Коми Елена Бударина, министр труда, занятости и социальной защиты Республики Коми Екатерина Грибкова.
Глава Республики Коми Владимир Уйба дал поручение Минфину и Правительству региона рассмотреть заявку Минздрава республики по финансированию мероприятий по созданию безопасных условий в учреждениях здравоохранения. Эти средства будут направлены на замену автоматических систем пожарной сигнализации, систем оповещения и управления эвакуацией, обеспечение автоматическими системами громкоговорящей связи, оборудование выходов, замену систем противопожарной защиты.
Минобрнауки, Минтруду и Минздраву республики поручено продолжить работу по переводу учреждений с круглосуточным пребыванием людей, расположенных в зданиях с низкой степенью огнестойкости, в здания с высокой степенью огнестойкости, соответствующие установленным требованиям.
«В первую очередь хочу обратиться к Правительству республики и к руководителям муниципальных образований. Есть вопросы, которые откладывать в долгий ящик недопустимо. К ним относятся вопросы безопасности наших жителей – детей, беспомощных и больных людей, социальных пациентов. Поэтому требую относиться к тому, что я сказал, с полной ответственностью. По всем задачам, которые я поставил в ходе обсуждения Правительству и Минфину, принять безотлагательные решения и мне доложить», - сказал по итогам заседания Владимир Уйба.
